
NA FARA DA SUNAN ALLAH, MAGAMIN JINKAI
A DUNIYA

MAKEBIN JINKAI A LAHIRA

GABATARWA

Godiya ta tabbata ga Allah shi kadai, kuma tsira da
aminci su tabbata ga wannan da babu wani Annabi
bayansa, da danginsa da kuma sahabbansa.

Bayan haka, hakika na yi nazarin littafin nan da dan
uwana babban malami mai suna Sheikh Muhammad bin
Salih Al Uthaimin, ya wallafa a kan tsayayyar akidaa
takaice, kuma na ji duk abinda ya kumsa, sai na same shi
ya hade duk wani bayani game da akidan nan ta’yan
sunna da Jama’a, a cikin hanyar tauhidi (kadaita Allah da
bauta) da kuma kadaita shi cikin Sunayensa da sifofinsa
(wato kada a hada shi da kowa cikinsu). Kamar kuma
yanda ya yi bayani game da wajibciyin bangaskiya da
mala’iku da littattafai da manzanni, da ba da gaskiya da
ranar kiyama, (rayuwa bayan mutuwa).

Ya kuma yi bayani game da wajibcin yarda da kaddara
al herinsa da sharrinsa. Ya ma hada wasu zantuttuka masu
amfani da dama dangane da akida, wadanda suke da wuya
a same su a cikin sauran litattafai da aka wallafa a cikin
fannin tauhidi Allah dai ya saka masa da alheri, ya kuma
kara masa ilimi da kuma shiriya, ya kuma sa ma wannan



littafi nasa da ma duk sauran littattafai da ya wallafa
albarka ya kuma sanya mu tare da shi, da ma duk sauran
'yan uwa cikin shiryayyu, kuma masu shiryarwa, wadanda
ke kira zuwa ga hanyar Allah a kan basira lalle Shi Allah
sarki ne mai ji kuma kusa yake (Ga mai kiransa).

SHAIKH ABDUL AZIZ BIN BAZ



NA FARA DA SUNAN ALLAH, MAGAMIN JINKAI
A DUNIYA

MAKEBIN JINKAI A LAHIRA

Godiya ta tabbata ga Allah ubangijin talikai, kuma
kyakyawan karko yana ga masu kiyaye dokar Allah, kuma
babu gaba sai aga azzalumai. Na kuma sheda cewa babu
wani abin bauta sai Allah. Shi kadai yake, ba shi da abokin
tarayya, bayyanannar Sarauta ta gaskiya ta sa ce. Kuma na
sheda cewa lalle Muhammadu bawansa ne kuma
Manzonsa ne. Shi ne karshen Annabawa, kuma shi ne
shugaban masu kiyaye dokar Allah. Tsira da amincin
Allah su kara tabbata a gareshi tare da sahabbansa da
wadanda suka bi su da kyakyawan aiki, har zuwa ranar
kiyama.

Bayan haka, lalle Allah ta’ala ya aiko Manzonsa
Muhammadu S.L.A.W.S. da shiriya kuma da addini na
gaskiya, don ya zama rahama ga talikai, ya kuma zama
abin kwaikwayo ne ga masu aiki (na addini) ya kuma
zama hujja ne ma (Allah) a kan bayi baki daya.

Da wannan manzo ne, kuma da littafin nan da aka saukar
masa tare da cikakkar hikima, Allah ya bayyana duk wasu
abubuwa da za’a iya samun reno na gari a cikinsu da za su
zamo dalilin daidaitawar halukan bayi cikin sha’anin
duniyarsu da ta lahirarsu; ba za su kuma samu haka ba



face daga ingantattar akida, da kuma daidaita ayyuka da
halaye na gari.

Manzon Allah S.L.A.W.S. ya shinfida wa Al’ummarsa
farar hanya da ba ta da wani duhu, babu wanda zai baude
mata sai hallakakke.

Akan wannan hanya ce duk Al’'ummarsa wadanda suka
amsa kiran Allah, suka kuma amsa kiran Manzonsa suka
bi. Wadanda ake nufi, sune sahabbansa da mabiyansu, tare
da wadanda suka bi gurabunsu cikin kyautata aiki,
wadannan sune zababbun halittan Allah.

Sun tsaya a kan Shari’ar Ma’aikin Allah suka kuma yi
riko da sunnan nan tasa, suka rike ta da kyau da
hakoransu, suka bi sunnan nan ta Manzon Allah,
S.L.A.W.S. cikin akidarsu, da Ibadarsu, da kuma cikin
dabi’arsu da halayensu. Da haka suka zamo jama’a da ba
su kauce wa gaskiya. Kuma duk wanda ya kara da su sai
ya kai kasa. Wai a nuna masu wani walakanci, ko kuma a
saba masu, duk ba su damu ba. Suna tsaye ne a kan haka
har sai al’amarin Allah ya zo. Mu kuma muna yi wa Allah
godiya cewa muna nan tare da su akan wannan tafarki
nasu. Muna kuma rike da hanyar nan ta su wadda aka
cirota daga Al’kur’ani da hadisi, kuma ba mu fadi wannan
zance ba face kawai don mu tabbatar da godiyarmu ga
ni'imar da Allah yayi mana, kuma don mu nuna wa
mutane irin halaye da suka zama wajibi a kan duk
muminai su kasance a kai.



Allah Ta’ala muke roko ya tabbatar da dugaduganmu
tare da sauran Al’'ummar musulmai a kan zance na
gaskiya, a cikin dukkan rayuwarmu ta duniya da ta lahira.
Muna kuma rokon sa da ya yi mana baiwar jinkai daga
gare shi; don kuwa shi ne Sarki mai jinkai.

Saboda muhimmancin abin da wannan littafi ya tara
wanda za mu yi zance a kansa da kuma ganin cewa ra’ayin
mutane ya sha bambam da abinda wannan littafi ke kunshe
da shi kowa da irin nasa zabi da ya dace da tasa zuciyar,
sai na so in takaita zance na a cikin wannan littafi kawai a
kan akidarmu mu ’yan sunna da Jama’a (Ahlus sunna wal
jama’a). Ita akidar tamu kuwa, ita ce ba da gaskiyada
Allah da mala’ikunsa, da littattafansa, da manzanninsa, da
ranar karshe, da ba da gaskiya da kaddara, (Shine a yarda
da duk abinda kaddara ta zo da shi na Alheri da na sharri).
Ina kuma dada rokon Allah Ta’ala ya sanya wannan littafi
ya zama ya dace da yardarsa, ya kuma zama karbabbe da
zai amfani dukkan bayi baki daya.

AKIDARMU

Akidarmu (kudurcin zucci) itace: ba da gaskiya da Allah,
da Mala’ ikunsa da littattafansa da manzanninsa, da ranar
lahira, da kuma imani da kaddara alherinta ko sharrinta.

Muna ba da gaskiya cewa Allah shine Mahalicci, mai
tsara dukkan lamurammu. Kuma duk wani abin bauta
banda Allah karya ne.



Muna kuma ba da gaskiya da sunayensa da sifofinsa.
Wato abin nufi shine, mun tabbatar cewa Allah Ta’ala
yana da wasu sunaye da wasu sifofi kyawawa, cikkaku
kuma madaukaka.

Muna kuma ba da gaskiya da kadaituwar Allah cikin duk
abin da aka ambata can da farko, cewa shi Allah ba shi da
abokin tarayya cikin kasancewarsa Mabhalicci abin bauta
da gaskiya, kuma ba shi da abokin tarayya a cikin
sunayensa, da kuma cikin sifofinsa.

Allah Ta’ala yace.
SRS P RARIAVE e A B B

“Ubangijin sammai da kassai, da abin da ke tsakaninsu.
Ka bauta masa, kuma ka daure akan bauta masa, ko ka
san wani takwara gare shi.” (Maryam:65)

Muna ba da gaskiya cewa shi ne:

Allah babu wani abin bauta sai shi, shi ne rayayye (da ba
ya mutuwa) mai daidaita lamari. Gyangyadi baya kama
shi, balantana bacci. Shine da duk abin da ke cikin sammai
da kasa, (halittansa ne, mallakansa ne, kuma bayinsa ne)
wane ne yake da ikon ceton (wani) a gunsa ba da izininsa
ba; yana sane da abin da ke gabansu da wanda ke bayansu.
Kuma babu abinda suka sani game da iliminsa sai wanda
ya so (ya nuna masu). Kujerar sarautarsa ta yalwaci
sammai da kasa (wato ta fi su girma) kuma kiyaye su bai
gagare shi ba (kikaye sama da kasa) shine madaukaki
kuma Mai girma.

Muna kuma ba da gaskiya cewa,

Shine Allah wannnan da babu wani abin bautawa sai shi,
masanin abinda ya buya da wanda ke sarari. Shi ne
magamin jinkai (ga mumunai da kafirai), kuma shine
makebin jinkai (ga mumunai kawai a lahira), mai iko da
kowa, Buwayayye, mai girma Mabudan gaibi na gunsa,
babu wanda ya san su sai shi, yana kuma sane da abin da
ke cikin sarari da cikin teku. Babu wani ganye da zai fadi
face yana sane da shi, babu wata kwaya a cikin duhun
kasa, danya take ko busassa, face (suna) cikin wani
bayyanannen littafi.

Muna kuma ba da gaskiya cewa:

Sanin (ranar) kiyama na gunsa shi kadai, (shi) kuma ke
saukar da hadarikuma yana sane da abinda ke cikin
mahaifa. Kuma babu wata rai da ta san abinda za ta aikata
gobe, kuma babu wata rai data san kasar da za ta mutu;
lalle Allah masani ne kuma mai labarin komai.

Muna kuma ba da gaskyiya cewa lalle Allah yana
magana da abinda ya so (a) lokacin da ya so, yanda

(kuma) ya so.
('l "E < .7 ))'(Pk )

“Allah ya yi magana, da (Annabi) Musa magana ta
hakika”.

5 AKEE s K0S Y

A yayinda (Annabi) Musa ya zo ma al’kawarinmu, kuma
“Uban gijinsa yayi zance dashi”

<Q ::';-; "/N"‘z,m‘ ‘.;: )/:/zr

“Kuma sai muka yi kiransa daga nan kusa da dutsen nan
da ke dama, sai muka kusantar da shi, yana abin ganawa).
Muna kuma ba da gaskiya cewa:

12

In da dai a ce ruwan teku ya kasance taddawa ga zancen
ubangijina, da (ruwan) tekun ya kare gabannin zance

Ubangiji na ya kare) Ya kuma ce:
53608 W5 g 300 K S5

Kuma da dai ace duk abin da ke bayan kasa na daga
itatuwa su zama al’kalumma, kuma (Ruwan) teku ya zama
masu taddawa, a kuma samu wasu irin wannan tekun
bakwai su karu a bayansa, zancen Ubangijina ba zai kare

ba. Lalle Allah buwayayye ne (kuma) gwani.

Allah ya tsarkaka ga barin abin da suke hada shi da su.
Shine Allah mai hallitta. Sammai da kassai suna yi masa
tasbihi (suna tsarkake shi) shine Buwayayye kuma gwani).

Muna kuma ba da gaskiya cewa lalle shi ne ke Mallakan
Sammai (bakwai) da kasssai (bakwai).

Yana halittan abinda yaso, ya bai wa wanda ya ga dama
’ya'ya mata, ya kuma bai wa wanda ya ga dama ’ya’ya
maza. Ko kuma ya surka masu maza da mata, ya kuma
mai da wanda ya ga dama bakararre (wanda ba ya
haihuwa.) lalle shi masani ne kuma mai iko.)

Muna kuma ba da gaskiya cewa:

13

Lalle babu wani abu mai kama da shi, shine, mai ji, mai
gani. Ragamar sammai da ta kasa nasa ne: ya na shimfida

arziki ga wanda ya so, ya kuma kuntata (ma wanda ya so)
lalle shi masanin komai ne.)

Muna kuma ba da gaskiya cewa:

€ o op Love vhe 20 42 5 R . -2 s

Babu wata dabba, wato mai rarrafe a ban kasa, face
arzikinta na ga Allah. Ya san matabbatarta da ma’ajiyarta,

duk suna cuna cikin wani bayyanannen litaffi (lauhul
mahfuz).

Muna kuma ba da gaskiya cewa: lalle kalmominsa sune
mafi cikakkun kalmomi a gaskiya wajen labari da kuma
adalci wajen hukunci, kuma mafiya kyau wajen zance.
Allah Ta’ala ya ce:

1 » .
¥iss6i. 8228 &5

(Kalmar ubangijinka ta cika da gaskiya da adalci).

Ya kuma ce:

e S0 2R err

(wanene yafi Allah gaskiyar zance?

Muna kuma ba da gaskiya cewa lalle kur’ani mai girma
maganar Allah Ta’ala ne; ko shakka babu. Kuma shine ya
jefa shi zuwa ga Mala’ika Jibrilu, sai kuma shi Jibrilu ya
saukar da shi ga zuciyar Ma’aikin Allah S.L.A.W.S. Allah
Ta’ala yace:

A
v v{

Ka ce tsarkakken rai shine ya saukar da shi da gaskiya
(wato Jibilu).

Ya kuma ce.

“Lalle abin saukarwa ne (wato Kur’ani) da ga Ubangijin
talikai. Amintaccen ran nan ya saukar da shi (wato Jibrilu)
a bisa ga zuciyarka, don ka kasance cikin masu gargadi,
kuma da harshe ne na larabci wanda yake bayyananne.”

15



Muna kuma ba da gaskiya cewa lalle Allah Ta’ala yana
sama ga bayinsa da zatinsa da kuma sifofinsa, don fadinsa
da ya yi cewa:

CLENS5)

“Kuma shine madaukaki, mai girma.”™

Da kuma fadinsa cewa:

(gﬂ;ﬂ‘})‘,g\&;};‘d‘ w )
“Shine mai rinjaya a bisa ga bayinsa, shine gwani
masanin komai.”

Muna kuma ba da gaskiya, cewa lalle:

(- THQU’vg 9_",‘.::“ €L dji % ‘){:,’
( ‘q»o

Ubangijinku shi ne ya halicci sammai da kasa cikin
kwanaki shida, sa’annan ya daidaita a bisa kan Al’arashi,
yana juya lamarin bayi.

Abin nufi da daidaituwarsa a kan Al’arashi, shine
daukakarsa bisa gare shi da zatinsa daidaita da ta dace da
sarautarsa, da kuma girmansa, babu mahluki da ya san
hahikaninta sai shi Allah. ‘

16



Muna kuma ba da gaskiya cewa lalle shi Allah
madaukakin sarki, duk da cewa yana sama kan Al’arashi,
yana tare da bayinsa, yana kuma sane da halayensu, yana
kuma jin zantuttukansu, yana kuma ganin ayyukansu, yana
juya lamuransu, yana azurtar da talaka, yana kuma dora
wanda ya samu karaya, yana kuma daga kafadun bayinsa,
yana bai wa wanda ya ga dama sarauta, ya kuma kwace
sarauta daga wanda ya ga dama, alheri hannunsa yake, shi
kuma ne ke da iko a kan komai. Duk wanda kumaya
kasance a kan irin wannan Sha’ani, babu shakka yana tare
da bayinsa ko da yake yana saman Al’arashinsa.

e . .
Crilipai 555 ot 4850

Babu wani abu da ya yi kama da shi (Allah) shi ne mai ji
(kuma) mai gani.

Ba za mu fadi irin zancennan da ‘yan Hululiyya ko kuma
‘yan Jahmiyya da makamantansu ke fadi ba, cewa Allah
yana ko ina lare da bayinsa a bayan kasa. Kuma duk
wanda ya fadi haka muna gani cewa ya kafirta kuma ya
bata, don kuwa ya sifanta Allah da abin da bai kamace shi
ba na tauyayyun kamanni.

Muna kuma ba da gaskiya da duk abubuwan da
Ma'aikin Allah S.L.W.S. ya fada game da Allah, cewa shi
Allah yana sauka zuwa ga saman nan ta duniya ko wane
dare har izuwa sulusin dare na karshe, yana cewa: we zai

17



kirayeni, in amsa masa? Wa zai roke ni in bashi? Wa zai
nemi gafara in gafarta masa?

Muna kuma ba da gaskiya cewa lalle shi Allah mai tsarki
kuma da daukaka, zai zo ranar kiyama, don ya yi hukunci
tsakanin bayi sabili da fadinsa Ta’ala. A hir! bari wannan
maganar, idan aka dandake kasa dandakewa, kuma
Ubangijinka ya zo, mala’iku kuma suka yi jere safu safu.
Ranar za’a zo da wutar jahannama, rannan ne mutun zai
tuna da Allah, tunawar kuma ba za ta yi masa amfani ba.

Muna kuma ba da gaskiya cewa shi Allah Shine mai
aikata abin da ya so. Muna kuma ban gaskiya cewa: nufin
Allah (abinda ya so) iri biyu ne. Akwai Irada
Kasantacciya: Ita ce wacce abin da ya nufa yake afkuwa,
ko da kuwa wannan abin bai kasance abin soyuwa ne a
gare shi ba. Ita wannan dangi ta irada ita ce ake nufi da
mashi’a, wato abin da Allah ya nufi afkuwarsa tun kafin
halitta. Kamar yadda Allah Ta’ala ya fada: (In da Allah ya
so da ba su yaki juna ba, sai dai shi Allah yana aikata abin
da ya so). Ya kuma ce:

GURRR IR P

(In Allah ya kasance yana nufin ya batar da ku, shi ne
Ubangijinku.)

Dangi na biyu, itace Irada Shar’iyya: Ma’anarta abin da
Allah ya so, ko da kuwa bai yi nufin afkuwarsa ba.

18



Kamar fadin Allah Ta’ala da ya yi cewa

(Allah yana son ya karbi tubanku).

Muna kuma ba da gaskiya cewa; lalle su wadannan
dangogi biyu na Iradar Allah, duk sun rataya ne da
hikimar Allah; duk abin da Allah ya hukunta a kan bayinsa
tun farkon hallita, ko kuma ya kallafa wa bayinsa na
ibadu, duk tare da hikima ce, ko da mun gano hikimar ko
ba mu gano ba saboda karancin ilimi da ke tare damu, ko
kuma ya zamana hankalin namu ne bai kai fahimtar haka
ba. Allah Ta’ala yace:

Ashe kuwa Allah ba shi ne fiyayyen masu hikima ba?

Ya kuma ce:
/; A ;‘i&’” - J/"‘-//

wanene ya fi Allah iya hukunci a wurin mutane da suka
sakankance (da Allah)

Muna kuma ba da gaskiya cewa lalle Allah Ta ala yana
son waliyyansa, su kuma suna son shi, yace:

19



e anBidiiid 43 >
Ka ce; in dai kun kasance kuna son Allah, to ku bi ni,
Allah-zai so ku).

Ya kuma ce: da sannu Allah zai zo da wasu mutane yana
son su suma suna son shi.

Ya kuma ce:

LHPOAIP LA
Allah yana son masu hakuri.
Ya kuma ce:

AR LI L In
ku yi adalci, lalle Allah na son masu adalci.
Ya kuma ce:
€ 0L 525
Ku kyautata, lalle Allah na son masu kyautatawa.

Muna kuma ba da gaskiya cewa: lalle Allah Ta’ala ya
yarda da duk ayyuka da zantuttuka na ibadu da shi Allah

20



ya Shar’anta, Yana kuma kin duk abubuwa da ya yi hani
ga barin su. Yace:
£z 2 ‘:'.‘ - ver G- P -
m&bﬂ‘»\.—ﬂw'ﬂ; (Kf»:af /lu'f-(ul 4
s
In kun Kafirta, to lalle Allah ya wadatu ga barin ku,
kuma (shi Allah) bai yardar ma bayinsa kafirci ba. Kuma
lalle in kun gode (in kun bauta masa) zai yarde maku shi,
(ai bautar). Ya kuma ce:

v ‘ A): J_j’ ”Iifr’ ”“b“ ”‘ I-g-,
(v:—,\e-—-f‘

(Amma sai Allah ya ki fitarsu (zuwa yaki), sai ya zaunar
da su, aka ce masu ku zauna tare da masu zama).

Muna kuma ba da gaskiya cewa: lalle Allah Ta’ala yana
tabbatar da yardarsa a kan wadannan da suka yi ban
gaskiya da Allah, suka kuma yi aiki na gari. Yace:

(}-z/.’ :’:“:“":5‘:2 Aos .}-f ;. )
Allah ya yarda da su kuma suma sun yarda da abin da
Allah ya ba su. Samun haka sai wanda ya ji tsoron Allah.

Muna kuma ba da gaskiya cewa lalle Allah Ta’ala ya na
yin fushi da wanda ya cancanci fushinsa a cikin kafirai da
makamatansu.Yace:

21

Masu mummunan zato ga Allah, Mummunan sakamako
zai tabbata a kansu, kuma Allah yayi fushsi da su. Ya
Kuma ce:

PATP R Fushos aglas ’”5&3,:@(;63& 3 $
L SN

Amma wanda ya bude zuciyarsc ga kafirci, to fushin
Allah ya tabbata a kansa, kuma suna da azaba mai girma.

Muna kuma ban gaskiya cewa lalle Allah Ta’ala yana da
fuska wacce ake sifanta ta da daukaka da girma. Allah
Ta’ala yace:

G G 5 85505055

Fuskan nan ta Ubangijinka mai girma da baiwa ita ce za
ta wanzu.

Muna kuma ba da gaskiya cewa lalle Allah Ta’ala yana
da hannaye biyu masu baiwa, kuma masu girma. Yace:

(}’//:;’{& /1}.1;//5)

Hannayensa biyu dai shinfidaddu suke, yana ciyar wa
yadda ya ga dama. Ya kuma ce.

22



3Ll 5 22 s S5V % 5 153 65

A PG arir Al s e A - A PTG

L S PN oy RN S AT A A
Basu san darajar Allah, gaskiyar darajarsa ba, kasa baki
dayanta tana cikin damkarsa, zai kuma nade sammai da

(hannunsa na) dama, tsarki ya tabbata gare shi, kuma ya
daukaka ga barin abinnan da suke hada shi (da su).

Muna kuma badagaskiya cewa: lalle Allah Ta’ala yana
da idanu biyu na gaskiya, don fadinsa da yayi cewa:

Gl S0 3
Ka kera jirgin ruwa a kan idanunmu, kuma tare da
wahayimmu, Manzon Allah S.L.A.W.S. kuma yace:
oy R VIR PE S ICH PRUCS JPS, APPSR I Y P
Al e 6 ey

Shamakinsa haske ne. Da zai bude shi wallahi da hasken
fuskarsa ya kone duk abin da ganinsa ya tukegare shi daga
halittarsa.

Kuma Ahlus-Sunna sun yi ijma’i a kan cewa: Idanun
Allah biyu ne. Kuma zancen nan na Ma’aikin Allah

S.L.A.W.S. ya karfafa wannan maganar. Shin¢ fadinsa da
yayi game da Dujal. Sai yace: (lalle mai ido daya ne,
Kuma lalle shi Ubangijinnan naku kuwa (wato yana nufin
Allah) ba mai ido daya bane). Muna kuma badagaskiya
cewa lalle Allah Ta’ala

d z "; » U T Wi -

(idanu ba sa riskuwar sa, shi ke riske idanu, shine (sarki)
Mai saukin lamari (kuma) masanin komai.

Muna kuma ba da gasksiya cewa lalle Muminai za su ga
Ubangijinsu ranar kiyama.

' 7 3y !’ R ERA e
CHGAE T
Wasu fuskoki a wannan rana za su yi kyau, suna masu
dubi zuwa ga Ubangijinsu.

Muna Kuma ba da gasiya cewa lalle Allah Ta’ala ba shi
da abin kamantawa, saboda cikakkun sifofinsa.

b . .

“Babu wani abu da yayi kama da Allah, shine mai ji
(kuma mai gani.” \

Muna kuma badagaskiya cewa lalle

“Gyangyadi ba ya kama shi, haka nan bacci.” Sabo da
shi ne rayayye mai tsaye a kan al’amuran bayinsa.

Muna kuma ba da gaskiya cewa lalle ba ya zaluntar
kowa saboda cikakken adalcinsa. Mun kuma yarda cewa
lalle ba ya rafkana da abin da bayinsa ke aikatawa, saboda
cikakken kulawarsa da kuma cewa iliminsa na kewaye da
komai.

Muna kuma ba da gaskiya cewa: lalle babu wani abu da
ya ke gagarar sa, cikin sama ne ko kuma a ban kasa, sabo
da cikakken iliminsa da kuma ikonsa.

(U.K"u{ A3 ezt [E IR {3

(lalle yanda lamarinsa yake, in yaso aikata wani abu sai
kawai yace kasance sai ko ya kasance).

Muna kuma ba da gaskiya cewa lalle gajiya bata samun
sa, haka kuma wahala, saboda cikar karfinsa. (Yana

cewa):

C&"{ /41‘:546‘.; ‘/)/'v /3;)%9‘ g 'lll .Y et )

(Hakika mun halicci; Sammai da kasa da abubuwan da
ke tsakaninsu, cikin kwanaki shida. Kuma wata gajiya ba
ta shafe mu ba).

Muna kuma ba da gaskiya da duk wasu sunaye ko kuma
sifofin da Ubangiji ya tabbatar ma kansa, ko kuma
Manzonsa S.L.A.W.S. ya tabbatar masa. Sai dai kuma
muna nuna matukar kubutarmu ga barin abubuwan nan
masu girma biyu da aka yi mana kashedi da barin su. Sune
na farko, wato kamanta Allah. Shine kamar mutum ya
tabbatar a cikin zuciyarsa ko ya kuma furta da harshensa
cewa ita sifar Allah ta yi kama da sifar halitta.

Na biyu wato shine mutum ya tabbatar a cikin zuciyarsa
ko kuma ya fada da harshensa cewa; sifar Allah kaza ce,
ko kaza, ma’ana cewa sifar Allah haka take ko haka.

Muna kuma ba da gaskiya, kuma mun yarda da kore duk
sifa da Allah Ta’ala ya kore ta ga barin zatinsa, ko kuma
wanda Manzonsa S.L.A.W.S.ya kore ta ga barin Allah,
don kuwa mun yi Imani cewa, kore wadannan sifofi, zai
tabbattar da sifa cikakka ga Allah. Kuma duk wani abu da
Allah da Manzonsa suka kyale ba su yi wani bayani a
kansa ba, mu ma ba za mu ce komai game da shi ba.

Muna ku ma ganin cewa wajibi ne mu bi wannan tafarki,
don kuwa Allah Ta’ala dai ya fi mu sanin kansa, sabo da
haka duk abin da ya tabbatar na sifofi ga kansa ko kuma
ya kore shi wannan abu tabbatacce ne. Kuma Manzon
Allah SL.A'W.S. shi ne ya fi kowa sanin Ubangiji don

kuwa shi ne yafi kowa gaskiya, kuma ya fi kowa fasaha.
Duk abin da muke bukata na cikakken ilimi da gaskiya, za
mu same su cikin littafinnan na Allah, da kuma hadisin
Annabin nan nasa S.L.A.W.S.

Duk wani abu da muka ambata a cikin wannan littafi, na
game da sifofin Ubangiji mai girma da daukaka, ko a
dunkule, ko kuma dalla-dalla, mun tabbatar da shi ne ko
kuma mun kore shi, duk wani bayani da muka yi mun
dogara ne ga Kur’ani da hadisin Manzon Allah
SL.AWS, kuma muna bin tafarkin shiryayyun
magabatan nan na mu ne.

Kuma muna gani cewa; wajibi ne mu fassara nassin nan
na Kurani da hadisan nan na Manzon Allah S.L.A.W.S. a
kan zahirin su. Muna fassara shi a kan hakikanin
ma’anarsa yadda ya dace da Ubangiji mai girma da
daukaka. '

Kuma bamu yarda da fassarar nan ta mabarnata,
wadannan da ke fassara Kur’ani da hadisi ba ta yadda
Ma’aikin Allah ya fassara su ba.

Ba mu kuma yarda da hanyannan, ta masu tozartar da
sifofin Allah ba wadannan da ke tozartar da ma’anonin
kalmomin Kur’ani ba ta yadda Allah da Manzonsa suka
nuna ba. Muna kuma nuna kubutarmu daga tafarkin
fassarar nan ta masu ketaran iyaka, sune wadanda ke
kamanta Ubangiji da bayinsa, da masu kamanta yadda
yake.

Mun kuma sakankance cewa lalle abin nan da yazo
cikin Kur’ani ko hadisin Manzon Allah S.L.A.W.S shine
gaskiya. Kuma ba’a samun wani sabani tsakanin su a
fuskar fassara. Allah mai girma da daukaka yace:

(Shin ba za su yila’akari da Kur’ani ba, ai in da ya fito
gun wanin Allah ne, da an samu sabani da dama a cikin
sa).

Lalle samun tangarda a cikin zancen mutun, babu shakka
yana tabbatar da karyar wannan zance, Kuma wannan sam
ba mai yiwuwa ba ne a same shi a cikin littafin Allah, ko
kuma a cikin zancen nan na Ma’aikin nan nasa S.L.A.W.S.

Duk wanda ya yi da’awar cewa, za’a iya samun tangarda
tsakanin ayoyin Kur’ani, ko kuma cikin hadisin nan na
Manzon Allah S.L.A.W.S. to, ko shakka babu cewa
zuciyarsa ta ratse, sai ya hanzarta tuba zuwa ga Allah
maza ya dawo daga wannan bata nasa.

Kuma babu wanda zai zaci cewa da akwai sabawa juna
cikin ayoyin Kur’ani ko kuma cikin hadisan Manzon
Allah, S.L.A.W.S. sai mai karancin ilimi ko kuma mai
raunin fahimta, ko kuma shine ya kasa maida hankali sosai
cikin zurfin tunani da littafin Allah. Babu abinda ya
kamace shi sai kawai ya zare dantse ya nemi ilimi don ya
fahimci gaskiya, in ko bai samu fahimta ba, to sai ya koma

ga masaninsa ya fawwala masa lamari don yayi masa
bayani ya sa ya dena wannan mummunan zato, sai ya fadi
irin kalmarnan da masu zurfin hankali su ke fadi. Sai ya
ce:

€Greis¥ oy E0d

Mun ba da gaskiya da shi, duka daga gun Ubangijinmu
yake.

Ya iya ganewa cewa, lalle littafin nan na Allah da
hadisan nan na Manzonsa S.L.A.W.S. babu sabani a cikin
su.

FASALI NA FARKO

Muna ba da gaskiya da mala’ikun Allah Ta’ala; kuma
mun yarda cewa lalle su: bayi ne ababan girmamawa, ba
su gabatarsa cikin zance (basu fadin abin da Allah bai sa
su ba). Kuma da umarninsa suke aiki.

Allah ne ya halicce su, don su bauta masa, su kuma bi
horonsa.

N e« SR AR o ]
€l

“Ba sa girman kai ga barin bautarsa. Kuma basa
gajiyawa. Suna tasbihi dare da rana ba sa gajiya.”

Allah ne ya tsare su ga barin ganin idon mutane, Allah
ya kan bayyanar da su fili ga wasu a cikin bayinsa. Hakika
Manzon Allah S.L.A.W.S. ya ga malai’ka Jibrilu a kan
surarsa ta asali da Allah ya halicce shi akai, sai ga shi nan
ya cike duk sararin sama. Kamar kuma yanda ya taba
bayyana ga Nana Maryama (Uwar Annabi Isa) cikin
kamanni na mutum, har ta yi zance da shi, shi mayayi
zance da ita. Ya kuma taba zuwa gun Manzon Allah
SL.AW.S da surar mutum a yayin da shi Manzon Allah
S.L.A.W.S. ke zaune tsakanin sahabbansa, kuma babu
wanda ya gane shi tsakanin su (sai shi Manzon Allah
kawai). Ya zo ba shi da wata alama ta matafiyi, da farar
tufa, kuma da bakin gashi. Sai ya zauna kusa da Manzon
Allah S.L.AW.S. ya jinginar da gwiwarsa biyu ga
gwiwowin Manzon Allah S.L.A.W.S. biyu, sai kuma ya
dora tafukansa biyu a bisa kan cinyoyinsa biyu, sannan ya
yi zance da Manzon Allah S.L.A.W.S. Bayan ya bar gurin
sai Manzon Allah S.L.A.W.S. ya ba wa sahabbansa labari
cewa Jibrilu ne.

Muna kuma ba da gaskiya cewa lalle Mala’iku suna da
ayyuka da aka wakilta su da su.

Akwai mala’ika Jibrilu, shine wanda ke dauke da nauyin
saukar da wahayi daga gun Ubangiji zuwa ga wanda ya so
ya ba shi manzanci.

Mika’ila ma na cikin su, shine aka wakilta masa nauyin
kulawa da sha’anin hadari da tsiro.

Israfilu ma daya ne a cikinsu, shine wanda aka dora
masa nauyin hura kaho yayin da za’ayi tashin duniya, da
kuma lokacin da za’a rayar da halitta.

Malai’kan mutuwa shi ma daya ne a cikinsu. Shi ne
wanda aka wakilta masa nauyin amsar rai a lokacin
mutuwa.

Akwai kuma ma’laika da a ka kallafa masa nauyin
kulawa da sha’anin duwarwatsi.

Akwai kuma mala’ika, mai tsaron wuta. Shine Malik
akwai kuma mala’ikun da ke kulawa da jinjiri a cikin
mabhaifa.

Akwai wasu kuma da aka kallafa masu kulawa da
sha’anin dan Adam, kuma sune masu rubuta ayyukan bayi,
duk dan Adam na da mala’iku biyu. Allah Ta’ala yace:

s

“Zamanin da Mala’iku guda biyu masu karbar aiki suke
kansa suna zaune a dama da hagu. Ba ya fadar wata
magana face mai tsaro yana nan tare da shi).

Wasun kuma an dora masu nauyin tambayar mamaci
bayani game da Ubangijinsa, da addinisa, da annabinsa. A
nan ne Allah ya ce:

35 GATRELY 8 o0 G Lo o1 232

(Allah ya na tabbatar da wadannan da suka badagaskiya
(zai tabbatar da su) a kan datacciyar zance a cikin
rayuwarsu ta duniya, da kuma ta lahira, kuma sai Allah ya
batar da azalumai, kuma Allah yana aikata abin da yaso).

Akwai kuma wasu mala’ikun da aka kallafa masu nauyin
kulawa da sha’anin ‘yan aljanna. Allah Ta’ ala yace:

(Zasu rika shiga a gunsu ta kowace kofa (suna fadin)
aminci ya tabbata a gare ku, sabo da hakuri da kuka yi,
madalla da wannan gida mai karko).

Hakika Manzon Allah S.L.A.W.S. ya ba da labari cewa
lalle akwai wani daki a cikin sama mai suna Baitul ma’

amur da mala’iku dubu saba’in kan shiga a cikin sa
kowace rana. In kuma sun fice, ba su kara dawowa.

FASALI NA BIYU

Muna kuma ba da gaskiya cewa lalle Allah Ta’ala ya
saukar da wasu littattafai ga Manzanninsa, don su zama
hujja ne ga talikai. Muna kuma ba da gaskiya cewa lalle
Allah Ta'ala ya saukar da littattaffai tare da kowane
Manzo. Dalili kuwa shine fadinsa da yayi cewa:

.}\Jt "g “ AArRr- UJL ,,,“' l:i_‘_) re ,,,)

Hakika mun aiko manzanninmu da hujjoji bayyannu.

Muka kuma saukar da littafi da ma’auni (na shari’a) tare
da su, don mutane su tsayar da adalci).

Mun san daga cikin wadannan littattafai:

(a) Attaura, shi ne littafin nan da Allah Ta'ala ya saukar
wa Annabi Musa, A.S. shine mafi girman littafin Bani
Isra’ila. Allah Ta’ala yace:

Akwai shiriya da haske a cikin sa, da shi ne Annabawa
(na) Bani Isra’'ila wadanda suka mika wiya suke yin
hukunci ga, wadannan da suka bi yahudanci, da
malamansu da fakihansu, saboda an kiyayar da su littafin
(kar su sake shi), kuma sun kasance shaidu a kansa (cewa
gaskiya ne).

(b) Injila: shine littafin nan da aka saukar wa Annabi Isa,
A.S. Shi kuwa (Injilan) ya zo ne don ya gaskata attaura
kuma ya cika ta. Allah Ta’ala yace.

Kuma muka ba shi injila; da akwai Shriya a cikinsa da
haske, kuma mai gaskata abin da ke gaba gare shi ne daga
Auaura kuma shiriya ce kuma gargadi ne ga masu kiyaye
sabon Allah). Allah Ta,ala kuma yace:

SR ASTUN L RRA ST

Kuma don na halatta maku sashi (a cikin) abin da aka
haramta maku).

(C) Zabura: itace littafin da Allah Ta’ala ya ba wa
Annabi Dauda A.S

(D) Takardun Annabi Ibrahima da Annabi Musa,
amincin Allah ya tabbata, a gare su (su biyu).

(E) Alkur’ani mai girma, shi ne littafin da Allah Ta’ala
ya saukar da shi ga Annabinsa Muhammad cikamakin
Annabawa. Allah yace.

L RPN [ T st NS

Shiriya ne ga mutane, kuma bayani ne (da ya fito) cikin
shiriya; kuma yana rarrabe (tsakanin gaskiya da karya)
(wato shi Kurani)

Ya kasance “mai gaskata abin da ke gaba gareshi, na
littafi kuma mai shaida a kansa”. Kuma shine littafin da
Allah, ya kiyaye shi ga barin wargin masu wargi, da
rudanin nan na wadanda suka karkata. Allah yace:

(Mune muka saukar da Al Kur’ani, kuma mune zamu
kikaye shi).

Don haka shi Kur’ani, zai tabbata hujja ne a kan dukkan
mutane har izuwa ranar kiyama. Duk sauran littattafai da
suka gabata an iyakance su ne da lokaci na musamman,
amfanin su ya kan tuke da zaran an saukar da wani littafin.
Kur’ani ya yi bayani matuka game da abubuwa da suke
cikin wadannan littattafai na game da jirkita su. Sabo da

haka ba’a lamunce masu rashin jirkita ba. Lalle kuwa an
samu yawan jirkita da juya kalmoni daga mahallinsu.

Kamar yadda aka samu kurakurai da tawaya da dama a
cikinsu.

Allah Ta’ala yace:

“Wasu a cikin wadanan da suka bi yahudanci, suna
Musanya zance ga barin asalinsa. Ya kuma ce:

(Azaba ta tabbata ga wadannan da ke rubuta littafi da
hunnunsu, sa’annan sai su ce wannan daga Allah (ya ke)
don su musanya shi da dan kudi kadan, kaitonsu daga
abinnan da suka rubuta, (da hannunsu): kuma kaitonsu
daga abinda suke tsuwaurwuta).

Ya kuma ce:
Tt oG 55 09 o .A;o\odj‘v—gﬁ:{f N1

(\_e,{u h-;‘:):cu-é‘;")

36



“Ka ce wanene ya saukar da littafin nan da Musa ya zo
da shi, wanda ya kasance haskene da shiriya ga mutane?
Sai kuka maida shi takarda, kuna bayyanar da sashi, kuna
kuma boye mafi yawa). Allah kuma yace:

(Lalle wallahi da wasu jama’a cikin su (Bani Isra’ila) da
sukan musanya maganar Allah da harshensu, don kuyi
tsammanin sa cewa daga littafin yake, shi kuwa ba daga
littafin yake ba, suna kuma fadi cewa daga Allah yake,
(alhali kuwa) ba daga Allah yake ba, sunayi wa Allah
karya a kan sun sani (cewa Karya su ke). Bai kamata ga
mutum ba (wanda) Allah ya ba shi littafi, da hukumci da
annabci, sa’annan kuma yace wa mutane, ku zamo bayi na
koma bayan Allah.) Kuma yace:

Ya ku mazowa littafi, hakika Manzonmu ya zo maku,
yana yi maku bayanin mafi yawaicin abin da kuka kasance
kuna boyewa daga littafi (Attaura da Injila). Har zuwa
inda Allah Ta’ala ke fadi cewa:

(Hakika, wadannan da suka ce Isa dan Maryama shine
Allah sun Kafirta.

FASALI NA UKU

Muna kuma ba da gaskiya cewa lalle Allah Ta’ala ya
aiko da manzanni zuwa ga halittarsa, Yace:

Manzanni Masu ba da bushara; kuma masu tsoratarwa;
domin kada mutane su samu wata hujja kan Allah (wato
kada su samu wani abin fadi game da Allah) bayan
(zuwan) wadannan manzanni, Allah ya kasance (sarki ne)
buwayayye kuma gwani.

‘}..)‘/w

Muna kuma ba da gaskiya cewa: na farkonsu shi ne
Annabi Nuhu Na karshen su shi ne Muhammad tsira da

amincin Allah su tabbata a gare shi tare, da.sauran
Annabawa baki daya. Allah Ta’ala yace:

€un 5 520655 3 BT TSI >

(Mu mun yi wahayi zuwa gareka kamar yadda muka yi
wahayi zuwa ga Nuhu, da annabawa da suka zo bayansa).
Ya kuma ce:

(Muhammad ba uban daya ba ne daga mazajenku, shi
dai Manzo ne na Allah, kuma cikamakin Annabawa).

Kuma lalle fiyayyensu shi ne Muhammad sa’annan
Ibrahima, sa'annan Musa, sa’annan Nuhu, Sa’annan Isa
dan maryama, kuma wadannan sune abin nufi cikin
Kurani, inda Allah Ta’ala ke fadi cewa:

(Ka tuna) yayin da muka riki Al-kawari daga Annabawa,
kuma daga gunka (wato Annabi Muhammadu) daga kuma
Nuhu, da Ibrahima, da Musa, da Isa dan Maryama, mun’
riki Alkawari mai kauri daga gare su.

Mun kuma kudurta cewa lalle shari’o’innan na Manzon
Allah, S.L.A.W.S. tafi duk sauran shari’oi’in wadannan
manzanni, don fadin Allah Ta’ala da yayi cewa:

U5 ) sl ol 3. o0 3 5 K2

(Allah) ya shar’anta maku game da addini, abin nan da
ya hori Nuhu da shi, da kuma abinnan da muka yi maka

wahayin sa, da kuma wannan da muka hori Ibrahima, da
Musa da Isa, cewa ku tsayar da addini kada ku rarrabu.

Muna kuma badagaskiya cewa: lalle dukan manzanni,
mutane ne abin halitta, ba su da wata sifa da ta kebantu ga
Allah. Allah Ta’ala yace game da sha'anin Nuhu wanda
yake shine farkon manzanni:

Ba nace maku taskar Allah na gu na, Kuma ban san
gaibu ba, kuma ba ni ce muku ni Mala’ika ne)

Kuma Allah Ta’ala ya hori Annabinsa wanda shine ya
zama karshensu, da ya ce:

(Ka ce: Ba na mallaka ma kai na wani amfani, ko kuma
cuta face abin da Allah ya so. Kuma ya ce:

(Ka ce: Ni ba na mallaka muku wata cuta ko wata
shiriya. Ka ce ni babu wanda zai iya tsare ni (ga barin
azabar Allah) kuma ba ni da wata mafaka koma bayan
Allah).

Muna kuma ba da gaskiya cewa lalle su wadannan
manzanni suna cikin bayin Allah da Allah ya karrama su
da manzanci, ya kuma sifanta su da siffar bauta wacce
take ita ce mafi girmar siffa a gun Allah.

€l Mo oHa»

(Lalle wadannan da suka kafirce ma Allah da kuma
manzanninsa, kuma suna neman raba tsakanin Allah da
manzanninsa, kuma suna fadin (cewa) mun ba da gaskiya
da sashi (wato na manzannin), mun kuma kafirce ma
sashi. Suna so su riki wani tafarki tsakanin wannan.
Wadannan sune kafirai na gaske, mu kuma mun yi tattalin
walakantacciyar azaba ga kafirai).

Muna kuma ba da gaskiya cewa lalle babu wani Annabi
bayan Muhammadu S.L.A.W.S. Kuma duk wanda ya yi
da’awar Annabci (ya kira kansa annabi) ko kuma ya
gaskata wanda yayi da’awar annabci, lalle ya kafirta. Don
kuwa ya karyata Allah da Manzonsa, da kuma duk
al’'ummar musulmai.

Muna kuma ba da gaskiya cewa: lalle Annabi
S.L AW.S. yana da hatifofi (Khulafa’u al’rashidun) sune
suka maye masa cikin kulawa da Sha’anin al’ummarsa, ta
fuskar bada ilimi, da kira zuwa ga addini, da kumata
fuskar jibintar lamarinsu. Kuma lalle fiyayyensu shine
Sayyadi Abubakar, shi ne kuma ya fi cancanta da hilafa.
Na biyunsu ne Sayyadi Umaru dan Khattab, sa’annan
Uthman dan Affan, sa’annan Sayyadi Ali dan Abi dalib,
yardar Allah ta tabbata gare su baki daya.

Muna kuma ba da gaskiya cewa, ita wannan al’umma ta
Manzon Allah, itace fiyayyar al’'umma. kuma ta fi kowace
al’'umma alfarma a wurint Allah. Dalili kuwa shine fadin
Allah madaukakin sarki da yayi cewa:

(Kun kasance kune fiyayyun al’'umma da aka fitar ga
mutane. Kuna horo da yin nagarta (aikin kirki) kuna kuma

hani ga barin (aikata) mugun aiki, kuma kuna ba da
gaskiya da Allah.

Muna kuma ba da gaskiya cewa fiyayyun wannan
al'umma ta Manzon Allah S.LA.W.S. sune sahabbali,
sa’annan mabiyansu, da kuma mabiyan wadannan.

Kamar kuma yanda muke ba da gaskiya cewa har a nade
duniya ba za’a rabu da samun wasu jama’a a cikin wannan
al’'umma, da za su tsaya a kan gaskiya, kuma sune masu
samun nasara, suna tsaye kan haka ne har Allah ya huku
nta lamarinsa.

Mun kuma yarda cewa lalle duk wata tarzoma, ko kuma
fitina da ta gudana tsakanin sahabban Manzon Allah
yardar Allah ta tabbata a gare su, hakika ta auku ne bisa
fahimtar kowane daya daga cikinsu, da kuma kokarinsa a
cikin bincike. Wanda Allah ya sa ya dace tsakaninsu, babu
shakka yana da lada biyu wanda kuma bai dace ba to yana
da lada daya, kuma an gafarta masa kuskurensa. Allah
yace:

(Wadanda suka ciyar (da dukiyarsu) gabannin bude
(Makka) suka kuma yi yaki, ba za suzama daya ba (da
wadando basu yi haka). Wadannan sun fi girma da daraja
da wadannan da suka ciyar. bayan bude (Makka), suka

43



kuma yi yaki, amma kuma kowanne a cikin su, Allah ya yi
masa alkawarin Aljanna.) Ya kuma ce:

Wadannan kuma da suka zo bayansu, suna fadi, ya
Ubangijimmu! Ka gafarta mana (kuma ka gafarta) ma yan
uwanmu, wadannan da suka gabace mu daimani; Kuma
kar ka sanya wani kunci a cikin zukatammu ga wadannan
da suka yi imani, Ya Ubangijimu lalle kai ne mai gafara
(kuma) mai jinkai.

FASALI NA HUDU

Muna kuma badagaskiya da ranar karshe, shine ‘wato
ranar kiyama, ranan nan da ba za’a kara samun wata rana a
bayanta ba. Ita ce ranar da za’a raya mutane don su wanzu
har abada, imma cikin gidan ni*ima, ko kuma cikin gidan
azaba mai tsanani. Sabili da haka mun yi imani da rayuwa
bayan mutuwa, da Allah Ta’ala zai yi wa mamata, a yayin
da Israfilu zai busa kaho busa na biyu. Allah ya ce:

(sai aka busa kaho, sai wadanda ke cikin sammai
(bakwai) da na kasa su mace, Sa’annan kuma aka busa na
biyu sai ga su nan tsaye suna duban abinda za a aika ta
dasu). Sai mutane su tashi daga kabari zuwa ga Ubangiji,
ba su da kaciya, babu wanda ke sanye da takalmi,
ballantana riga ko wando, ga su nan tsirara haihuwar
uwarsu, ko kaciya ba su da ita).

(Kamar yanda muka samar da su a farko, haka za mu
kuma mayar da su, alkawari ne a kammu mun kasance mu
masu aikatawa ne). Muna kuma imani da littattafai na

ayyukan mutane, da za’a basu a hannun damarsu ko kuma
hannun hagunsu. Allah Ta’ala yace:

Amma ka ga wanda aka ba shi littafinsa a hannun
damansa, da sannu za ayi masa hisabi mai sauki, kuma zai

koma gun iyalinsa yana mai farin ciki. Amma kaga wanda
za’a ba shi littafinsa a hannun hagunsa, da sannu zai yi
kiran halaka, kuma zai shiga (wutan sa’ira). Allah kuma
ya ce:

(kowane mutum za mu lizimta masa takarda (aikinsa) a
wuyansa, kuma za mu fitar masa da littafi abude (za mu
kuma ce masa) ka karanta littafinka, yau kai da kanka ka
isa ka yi ma kanka hisabi).

Muna kuma badagaskiya da ma’auni da za’a ajiye shi
ranar kiyama, ba’a zaluntar wata rai ko kadan.

(Wanda ya aikata aiki na alheri, kwatancin Ikwayar
komayya zai gani, kuma wanda ya aikata mugun aiki
kwatancin kwayar komayya zai gani) Allah, ta’ala kuma
yace:

(Wanda ma’auninsa ya yi nauyi, wadannan sune
wadanda suka rabauta, wanda kuma ma’auninsa ya yi
rauni wadannan sune wadanda suka yi wa kansu hasara,
cikin jahannama za su dawwama.Wuta zata rika kunar
fuskarsu (za ka same su) suna masu dame fuska a cikin
wannan wuta.

Ya kumace:

(Wanda yazo (lahira) da aiki (daya) mai kyau zai samu
irinsa goma, kuma wanda ya zo da mummuman aiki, ba
za’a saka masa ba face da kwatamkwacinsa, kuma ba za’a
zalunce su ba).

Muna kuma ba da gaskiya da babban ceton nan da Allah
ya kebance shi ga Manzon Allah S.L.AW.S. Zai yi
wannan ceton ne da yardar Allah, kuma da izininsa, a
yayin da duk mutane za su kasance a cikin bacin rai da
bakin ciki, suna kuma cikin halin kaka nikayi. Sai duk
mutane su tashi zuwa ga Annabi Adama. Sannan kuma su
je gun Annabi Nuhu sannan gun Annabi Ibrahima,
sa’annan kuma sai gun Annabi Musa sa’annan Annabi Isa,
a karshe sai suje gun Manzon Allah S.L..A.W.S. Duk dai
wai suna neman su cece su ne gun Allah daga azabar nan
ta wannan fili.

Muna kuma ba da gaskiya da ceton da Allah zai bai wa
Manzonsa Muhammad S.L.A.-W.S shi da wasu jama’a ta
Annabawa, da wasu jama’a ta muminai, da wasu
mala’ikun Allah. Za su ceci wasu mu’minai da za’a saka
Su a wuta.

Kuma lalle Allah Ta’ala zai fidda wasu jama’an
muminai daga wuta bada wani ceto ba, wato dai jinkai ne
kawai daga gunsa da kuma falalarsa.

Muna ba da gaskiya da tabkin nan na Manzon Allah
S.LW.S. Ruwan wannan tabki ya fi nono fari kuma ya fi
zuma dadi, kuma kanshinsa wa ne miski. Tsawon wannan
tabki ya kai nisan tafiyar wata daya, haka kuma fadinsa.
Yawan modarsa kuma wa ne taurarun sama, ga kyau ga
yawa. Mu’minai Al'Ummar Manzon Allah za su sha
ruwan wannan tabki, kuma duk wanda ya sha wannan
ruwa, shi da kishin ruwa dai sun rabu ke nan.

Mun kuma yi imani da siradi da ke shimfide a kan wutar
jahannama, wanda a kansa ne kowa zai ketare. Kowane
daya kuma zai ketare ne gwargwadon karfin aikinsa da
kuma imaninsa.

Farkon wanda zai fara ketara, za’a gan shi ne kamar
walkiya, wani kuma zai ketare ne kamar iska, wani kuwa
ka rantse da Allah cewa tsuntsune, wani kuma kamar
gudun ingarman doki. Manzon Allah S.L.A.W.S. yana
tsaye a kan siradi, yana cewa (Allah ka kiyaye Allah ka
kiyaye). Ana nan ana cikin ketara, har ketarewar ta kai ga

wadanda ayyukansu na kirki ba sa iya keterar da su siradi

a tsaye,sai su koma a rarrafe. A can gefe daya kuma na

siradi za ka tadda wasu kugiyoyi a rataye, suna kame duk

wanda aka umurce su da kamewa. Akwai wanda za’a
kekkece shi ya tsira da kyar, akwai kuma wanda zai abka

cikin wuta.

Muna kuma imani da duk abin da ya zo cikin Al-
Kur’ani, da hadisin Manzon Allah S.L.A.W.S. dangane da
labaran wannan rana (wato kiyama) wato tashin
hankalinta. Allah daiya yi mana tsari.

Muna kuma ba da gaskiya da Aljanna da kuma wuta,
mun yi imani cewa ita Aljanna gida ce ta ni’ima da Allah
Ta'ala ya vyi tattalinta ga bayinsa muminai masu tsoronsa.
A cikin Aljannan, akwai abinda ido bai taba gani ba,
kuma kunne bai taba ji ba, kuma bai taba darsuwa a
zuciyar wani dan Adam ba. Allah sarkin yace:

(Babu wata rai da ta san abinda aka boye masu na
abubuwa masu sanyaya idanu, wannan, sakamako ne na a
binda suka kasance suna aikatawa).

Wuta kuma gida ce 